
pour fon fain& amour, & pour le falut des ames,
qu’il a aimées iufques A la mort.

[95] Depuis ce que deflus efcrit, la plufpart des
bourgades Huronnes qui s’eftoient diffipées, ayant
defir de fe reiinir dans I'Ifle de S. Iofeph; douze des
Capitaines les plus confiderables, font venus nous
coniurer au nom de tout ce pauure Peuple defolé,
Que nous euffions pitié de leur mifere; Que fans
nous ils fe voyoient la proye de I’ennemy; Qu’auec
nous ils s’eftimoient trop forts pour [ne pas] fe
defendre auec courage: Que nous euffions compaflion
de leurs veuues, & des pauures enfans Chreftiens;
Que tous ceux qui reftoient d’Infideles, eftoient tous
refolus d’embrafler noftre Foy, & que nous ferions
de cette Ifle, vne Ifle de Chreftiens.

Aprés auoir parlé plus de trois heures entieres,
auec vne eloquence aufli puiffante pour nous fléchir,
que 1’'art des Orateurs en pourroit fournir au milieu
de la France, a la plufpart de ceux qui appellent ces
pays barbares; ils firent montre de dix grands col-
liers de pourcelaine (ce font les perles & les diamans
de ces pays) ils nous dirent que c’eftoit 1a la voix de
leurs femmes & enfans, qui nous faifoient prefent du
peu qu’il leur reftoit dans leur mifere; Que nous fca-
uions affez en quelle eftime [g6] ils auoient ces colliers,
qui font leurs ornemens, & toute leur beauté; mais
qu'ils vouloient que nous fceuffions que la Foy leur
feroit plus pretieufe que leurs biens, & que nos
inftructions leur feroient plus aymables, que tout ce
que la terre leur pourroit fournir de richeffes. Qu’ils
faifoient ces prefens, pour faire reuiure en nos per-
fonnes le zele & le nom du Pere Echon (c’eft le nom
que les Hurons ont toufiours donné au Pere Iean de



